ՀԱՂՈՐԴՈՒՄՆԵՐ   ԱՎԱԳԱՆՈՒՆ  ԱԲՈՎՅԱՆ  ՀԱՄԱՅՆՔԻ 
 2019  ԹՎԱԿԱՆԻ  ԲՅՈՒՋԵԻ ԻՆՆ ԱՄՍՎԱ  
ԵԿԱՄՈՒՏՆԵՐԻ  ԵՎ  ԾԱԽՍԵՐԻ   ԿԱՏԱՐՈՂԱԿԱՆԻ   ՄԱՍԻՆ
      Աբովյան համայնքի 2019 թվականի բյուջեի ինն ամսում վարչական բյուջեի եկամտային  մասով նախատեսված 1 114 947.8 հազար  դրամի   դիմաց  փաստացի  եկամուտը  կազմել  է  1 159 160.8  հազար դրամ, տոկոսային  արտահայտությամբ   կատարվել է  104.0  %-ով,  իսկ տարեկան ծրագրի նկատմամբ՝  76.0  %-ով (տես հատված  1):


    Ըստ  հարկատեսակների  կատարողականը  ունի  հետևյալ  տեսքը .

    Հաշվետու ժամանակաշրջանում գույքային հարկեր անշարժ գույքի  գծով նախատեսված                 61 500.0  հազար դրամի դիմաց փաստացի եկամուտը  կազմել է 66 457.3  հազար դրամ, տոկոսային արտահայտությամբ այն կատարվել է 108.1 %-ով, գերակատարվելով՝ 4 957.3 հազար դրամով, իսկ տարեկան պլանի նկատմամբ  կատարվել է 75.7 %-ով: Գույքային հարկեր այլ  գույքից (փոխադրամիջոցների) գծով նախատեսված 142 500.0  հազար դրամի դիմաց փաստացի եկամուտը կազմել է 167 129.3 հազար դրամ, տոկոսային արտահայտու-թյամբ  կատարվել է 117.3 %-ով, գերակատարվելով  24 629.3  հազար դրամով, իսկ տարեկան պլանի նկատմամբ  կատարվել է 78.1 %-ով:   

    Տեղական տուրքերի գծով նախատեսված 22 383.0 հազար դրամի դիմաց փաստացի եկամուտը  կազմել է 32 530.6 հազար դրամ, տոկոսային արտահայտությամբ  կատարվել է  145.3 %-ով,  տարեկան պլանի նկատմամբ  կատարվելով  116.1 %-ով:

    Պետական տուրքերի գծով նախատեսված 19 800.0 հազար դրամի դիմաց փաստացի եկամուտը  կազմել է  31 467.9  հազար դրամ, տոկոսային արտահայտությամբ կատարվել է  158.9 %-ով,  տարեկան պլանի նկատմամբ  կատարվելով 118.7 %-ով:
     Պետական բյուջեից ֆինանսական համահարթեցման սկզբունքով տրամադրվող դոտացիայի մասով  նախատեսված 548 343.8  հազար  դրամը հատկացվել է։ Պետական բյուջեից տրամադրվող նպատակային հատկացման` սուբվենցիայի մասով  նախատեսված        6 120.0 հազար դրամի դիմաց հատկացվել  է 5 448.0 հազար դրամ:

   Գույքի վարձակալությունից եկամուտների գծով նախատեսված 16 300.0 հազար դրամի դիմաց փաստացի եկամուտը կազմել է 18 254.6 հազար դրամ, տոկոսային արտահայտությամբ  կատարվել է  112.0 %-ով,  իսկ տարեկան պլանի նկատմամբ  կատարվել է 81.1 %-ով:

   Պետության կողմից տեղական ինքնակառավարման մարմիններին պատվիրակված լիազորությունների իրականացման ծախսերի ֆինանսավորման համար  հատկացվել է         3 777.7 հազար դրամ, որը կազմում է տարեկան պլանի 81.1 %-ը:

   Վարչական գանձումներից ստացվող միջոցներից նախատեսված 237 420.4 հազար դրամի  դիմաց փաստացի եկամուտը կազմել է 233 470.2 հազար դրամ, տոկոսային արտահայտությամբ այն կատարվել է  98.3 %-ով,  տարեկան պլանի նկատմամբ  կատարվել է 71.0  %-ով:

   Տույժերից և տուգանքներից  նախատեսված 380.0 հազար դրամ եկամտի դիմաց  փաստացի եկամուտը կազմել է 1 427.5 հազար դրամ,  տարեկան պլանի նկատմամբ  կատարվելով  285.5  %-ով:

     Այլ եկամուտների գծով նախատեսված 55 501.0 հազար դրամ եկամտի  դիմաց փաստացի եկամուտը կազմել է 50 853.9 հազար դրամ, տոկոսային արտահայտությամբ  կատարվել է  92.6  %-ով, տարեկան պլանի նկատմամբ  կատարվելով  70.6  %-ով:


       Ծախսերի  գծով  կատարողականը  ունի  հետևյալ  տեսքը .

       Հաշվետու   ժամանակաշրջանում  բյուջեի  ծախսային  մասով  նախատեսած 1628446.6 հազար  դրամի   դիմաց  փաստացի  ծախսը   կազմել  է 1 144 408.6  հազար  դրամ, այն   կատարվել  է  70.3 % -ով  (տես  հատված  2, 6 ):
     Ընդհանուր բնույթի  հանրային ծառայությունների  հատվածին հատկացվել է 159 081.7 հազար դրամ, որը կազմում է փաստացի կատարված  ծախսերի 13.9 %-ը: 
  Պաշտպանության ոլորտին հատկացվել է  1 000.0 հազար դրամ, որը կազմում է փաստացի կատարված ծախսերի 0.1 %-ը:
    Տնտեսական հարաբերությունների գծով հատվածին  հատկացվել է 34 233.3 հազար դրամ, որը կազմում է  փաստացի կատարված  ծախսերի 3.0 %-ը: Ոչ ֆինանսական ակտիվների իրացումից մուտքերը բյուջեում արտացոլվում են  տնտեսական հարաբերություններ մասում, բացասական նշանով և  հաշվետու ժամանակաշրջանում  կազմում են 134 377.1 հազար դրամ, նախատեսված 141 255.0 հազար դրամի դիմաց  կատարվելով  95.1 %-ով:
    Շրջակա միջավայրի պաշտպանության համար  հատկացվել է  311 070.9 հազար դրամ, որը կազմում է փաստացի կատարված ծախսերի 27.2 %-ը:

   Բնակարանային շինարարության և կոմունալ ծառայության  համար հատկացվել է                91 076.7 հազար դրամ, որը կազմում է փաստացի կատարված  ծախսերի 8.0 %-ը:

    Առողջապահության ոլորտին  հատկացվել է 370.0 հազար դրամ, որը կազմում է փաստացի կատարված  ծախսերի 0.01 %-ը:
    Հանգիստ, մշակույթ և կրոն ոլորտի  պահպանման համար հատկացվել է 57 009.7 հազար դրամ, կազմելով փաստացի կատարված  ծախսերի 5.0 %-ը:
    Նախադպրոցական հիմնարկների պահպանման  համար  հատկացվել է 356 841.1 հազար դրամ, որը կազմում է փաստացի կատարված  ծախսերի 31.2 %-ը, իսկ արտադպրոցական հիմնարկների պահպանման համար հատկացվել է 133 465.1 հազար դրամ, որը կազմում է փաստացի կատարված  ծախսերի 11.7 %-ը:

      Սոցիալական պաշտպանություն ոլորտի  համար հաշվետու ժամանակաշրջանում  հատկացվել է 260.0 հազար դրամ՝ Աբովյան համայնքի սոցիալապես անապահով ընտանիքներին սոցիալական աջակցություն ցուցաբերելու գործընթացն ապահովող մշտական հանձնաժողովի արձանագրությունների  համաձայն:

   Հաշվետու  ժամանակաշրջանում  ընթացիկ  ծախսերի (վարչական բյուջե)  ֆինանսավորմանը   հատկացվել  է 873 529.0  հազար   դրամ, որը  կազմում  է   փաստացի կատարված  ծախսերի  76.3  %-ը:
     Ընթացիկ ծախսերից աշխատանքի վարձատրության հոդվածին  հատկացվել է փաստացի ծախսերի 10.9 %-ը, ծառայությունների և ապրանքների ձեռք բերմանը՝ 6.1 %-ը։ Սուբսիդիաների տեսքով ոչ ֆինանսական պետական (hամայնքային) կազմակերպություն-ներին է հատկացվել համայնքի վարչական բյուջեի փաստացի կատարված ծախսերի 79.7          %-ը կամ 696 442.8 հազար դրամ,  դրամաշնորհների հոդվածին՝ 20 944.0 հազար դրամ կամ ծախսերի 2.4 %-ը,  սոցիալական նպաստներ բյուջեից հոդվածին՝ 1 630.0 հազար դրամ կամ 0.02 %-ը։
     Հաշվետու   ժամանակաշրջանում  համայնքային  բյուջեի   ծախսերի  23.7 %-ը  կամ                270 879.3  հազար  դրամը ուղղվել է ոչ ֆինանսական ակտիվների գծով  ծախսերի   ֆինան-սավորմանը, որի միջոցների  հիմնական մասը` 154 396.6  հազար դրամը  կամ 57.1  %-ը տրամադրվել   կապիտալ վերանորոգման աշխատանքներին, 109 828.8 հազար դրամը կամ ֆոնդային բյուջեի ծախսերի 40.5 %-ը հատկացվել է վարչական և տրանսպորտային   սարքավորումներ  ձեռք   բերելու  համար, կապիտալ ծրագրերի  նախագծահետազոտական աշխատանքների կատարման համար հատկացվել է ֆոնդային բյուջեի ծախսերի 1.0 %-ը, իսկ գեոդեզիական և քարտեզագրական ծախսերին է հատկացվել 3 900.0 հազար դրամ կամ ծախսերի 1.4 %-ը (տես հատված 3 ):
 
    Աբովյան  համայնքի   բյուջեի  պակասուրդը  (դեֆիցիտը)  կազմել է  389 403.4   հազար դրամ (տես  հատված  4):  Պակասուրդի (դեֆիցիտի)  ֆինանսավորմանն  է  ուղղվել  տարեսկզբի ազատ մնացորդը՝ 383403.4   հազար դրամ  (տես  հատված  5), իսկ հաշվետու ժամանակաշրջանի վերջում բյուջեի հավելուրդը կազմել է 149129.3  հազար դրամ:

